
1  Aðdragandi og afmörkun skipulagssvæðis 
1.1  Aðdragandi 
Atli Már Traustason kt. 211273-5189, Ingibjörg Klara Helgadóttir kt. 240575-5669, Ingibjörg Aadnegard kt. 030756-3049 og Trausti 
Kristjánsson kt. 070153-2709, f.h. Hofdalabúsins ehf kt. 600514-0750, Þinglýstum eigendum Syðri Hofdala landnr. 146421, í Hofstaðaplássi, 
Skagafirði, áforma uppbyggingu á landi jarðarinnar. Frekari uppbygging kallar á gerð deiliskipulags. Skipulagslýsing þessi fylgir umsókn 
landeiganda um heimild til að láta vinna deiliskipulag fyrir Syðri Hofdali, á sinn kostnað skv. 2. mgr. 38. gr. skipulagslaga nr. 123/2010. 
Skipulagslýsing þessi er unnin skv. 40. gr. skipulagslaga nr. 123/2010. 
Afmörkun skipulagssvæðisins er sýnd á skipulagsuppdrætti hér til hliðar. Skipulagssvæðið er um 154,9 ha að stærð. 
2 Helstu forsendur 
2.1  Staðhættir  
Skagafjörður er rúmlega 40 km langur fjörður fyrir miðju norðurlandi. Samnefndur dalur er um það bil 110 km frá botni fjarðarins í beinni 
loftlínu upp á Hofsjökul. Sjálft héraðið er um það bil 50 km að lengd áður en það skiptist í dali sem ná inn á hálendið. Að norðanverðu er 
breidd undirlendis 5-10 km. 
Syðri Hofdalir eru í um 5,6 km frá Sauðárkróksbraut (75) og um 22 km fjarlægð frá Sauðárkróki, í austanverðum Skagafirði. Skipulagssvæðið 
er að mestu ræktað land og gróinn úthagi. Austast á svæðinu er landið í um það bil 75 m hæð en lækkar til vesturs niður í um það bil 15 
m hæð. Innan skipulagssvæðis eru eftirfarandi lóðir: Syðri Hofdalir landnr. 146421, innan þeirrar spildu er Fjárhús, Fjós, hlaða og 
blásarahús, Syðri Hofdalir 1 landnr. 197709, sem er 12.352 m2, innan þeirrar lóðar er íbúðarhús með tveimur íbúðum, Syðri Hofdalir 2 
landnr. 174761, sem er 10.000 m2, innan þeirrar lóðar er einbýlishús og bílskúr og eitt gestahús, Syðri Hofdalir 3 landnr. 228617, sem er 
2.467 m2, innan þeirrar lóðar er aðstöðuhús og geymsla, Syðri Hofdalir Dæluhús landnr. 222113, sem er 43,2 m2,  innan þeirrar lóðar er 
dæluhús, Fagraholt landnr. 228176, sem er 63.500 m2, innan þeirrar lóðar er einbýlishús og bílskúr, Brotholt landnr. 241545, er 9.338 m2 

að stærð. Aðkoma að Syðri Hofdölum 1, Syðri Hofdölum 2, Syðri Hofdölum 3, Syðri Hofdölum Dæluhús og Atlastöðum er frá Siglufjarðarvegi 
(76-02) en hann liggur í gegnum skipulagssvæðið, um Syðri-Hofdalaveg (7738) sem er héraðsvegur af tegundinni D skv. vegaskrá. 
Siglufjarðarvegur (76-02) er stofnbraut af tegundinni C8.  
2.2 Gagnaöflun og greining forsendna 
Forsenduöflun hefur þegar farið fram að miklu leyti við vinnu vegna skipulagslýsinu, við vinnu á fyrri landskiptum og með GPS-mælingum 
þann 17.05.2026. Verði þörf á frekari gagnaöflun mun hún fara fram samhliða vinnu við skipulagstillöguna. 
Skilmálar og nýtingarhlutföll verða ákvörðuð þegar helstu stærðir og forsendur liggja fyrir. 
2.3 Staða skipulags 
2.3.1 Landsskipulagsstefna 2024-2038 
Tillaga að deiliskipulagi þessu mun snerta viðfangsefni Landsskipulagsstefnu 2024–2038 er varða skipulag í dreifbýli. Þar má helst nefna 
markmið A.5 um að skipulag miði að því að varðveita fjölbreytt og verðmætt landslag, svo sem óbyggð víðerni og landslagsheildir, A.7 um 
að skipulag mannvirkja, byggða og bæjarrýma efli þau gæði sem felast í menningarlandslagi, B.10 um að skipulag geri viðeigandi ráðstafanir 
varðandi heilnæmi umhverfis, C.6 um að skipulag stuðli að uppbyggingu atvinnulífs til framtíðar með áherslu á eftirsóknarvert umhverfi og 
sjálfbæra nýtingu, og markmið C.8 um að skipulag stuðli að möguleikum á fjölbreyttri og hagkvæmri nýtingu landbúnaðarlands í sátt við 
umhverfið og stuðli að auknu fæðuöryggi þjóðarinnar. Horft verður til markmiða Landsskipulagsstefnunnar 2024–2038 við vinnslu og alla 
frekari útfærslu skipulagsins 
2.3.2 Aðalskipulag 
Skipulagssvæðið er á landbúnaðarsvæði L-1, L-2 og L-4 í Aðalskipulagi Skagafjarðar 2025–2040. Samkvæmt aðalskipulaginu er 
landbúnaðarsvæði L-1 landbúnaðarland sem er ræktarland þar sem „leitast skal við að viðhalda nýtingu lands til matvælaframleiðslu, 
byggingum og mannvirkjum skal haldið í lágmarki“. Landbúnaðarsvæði L-2 er landbúnaðarland sem þykir síður henta til jarðræktar vegna 
breytilegra landgerða en getur þó hentað til beitar eða nytjaskógræktar, og er uppbygging þar heimil að uppfylltum skipulagsákvæðum. 
Landbúnaðarland í flokki L-4 (flokki IV) afmarkar ýmsar landgerðir þar sem ekki verður um samfellda jarðrækt að ræða m.a. vegna þess 
að jarðvegur er grunnur, hraun eða grjót er í eða við yfirborð, eða hæð lands yfir sjó og halli er of mikill, en það land er oft hentugt til 
beitar og þá nýtt til sumarbeitar eða heilsársbeitar á láglendissvæðum. Skipulagssvæðið gengur ekki inn á nein verndarsvæði í 
aðalskipulaginu. 
2.4 Skipulagsreglugerð 
Í skipulagsreglugerð nr. 90/2013 segir um mannvirki og starfsemi á landbúnaðarsvæðum í 5.3.2.13. gr.: „Gera skal grein fyrir og setja 
skilmála um mannvirki og tegund af landbúnaðarstarfsemi á bújörðum. Þegar um þauleldi er að ræða, skal gera grein fyrir áætluðum fjölda 
dýra, meðferða úrgangs og fjarlægð til aðliggjandi byggðar. Við staðsetningu mannvirkja sem eru óháð búrekstri viðkomandi jarðar, svo 
sem atvinnuhúsnæðis, íbúðar- eða frístundahúsa, skal þess gætt að notkun þeirra og starfsemi sú sem er á jörðinni geti farið saman. 
Áhersla skal lögð á að samnýta vegakerfi og veitur og að yfirbragð byggðar verði heildstætt.“ Fyrirhuguð deiliskipulagstillaga mun taka mið 
af ákvæðum þessarar greinar þar sem staðsetning mannvirkja sem tillagan gerir ráð fyrir mun ekki hamla landbúnaðarstarfsemi á nokkurn 
hátt. Lögð verður áhersla á að samnýta vegi og veitur. Tillaga að deiliskipulagi verður unnin á grundvelli þessara ákvæða 
skipulagsreglugerðar nr. 90/2013. 
2.6 Deiliskipulag 
Ekkert deiliskipulag er í gildi fyrir svæðið.  
2.7 Veitur 
Stofnlögn hitaveitu (þinglýst skjal nr. 191/2014) Skagafjarðarveitna liggur í gegnum skipulagssvæðið. Þá liggur háspennustrengur (þinglýst 
skjal nr. 218/2020) um svæðið, vísað er á kortasjá Rarik. Varðandi strenglangnir fjarskipta er vísað á kortasjá tilheyrandi veitufyrirtækis.  
2.8 Minjavernd 
Minjastofnun Íslands er skráð sem umsagnaraðili og gefst þar með kostur á að koma með umsögn vegna deiliskipulagsins. Ef áður óþekktar 
minjar koma í ljós við framkvæmdir skal fara eftir ákvæðum 24. gr. laga nr. 80/2012 um menningarminjar. 
2.9 Tengsl við aðrar áætlanir 
Ekki eru tengsl við aðrar áætlanir 

2.10 Náttúruvá og verndarsvæði 
Skipulagssvæðið nær ekki inn á nein verndarsvæði eins og þau eru skilgreind í gildandi aðalskipulagi Skagafjarðar 2025-2040. Engar þekktar 
náttúruvár eru innan skipulagssvæðisins. 
3 Umhverfisáhrif 
3.1 Umhverfisáhrif 
Deiliskipulagstillagan hefur að markmiði að taka tillit til umhverfisverndarsjónarmiða og stuðla að jákvæðum áhrifum á umhverfið. 
Áformaðar framkvæmdir innan skipulagssvæðisins eru ekki líklegar til að hafa í för með sér umtalsverð umhverfisáhrif samanber lög nr. 
111/2021 um mat á umhverfisáhrifum framkvæmda og áætlana. Umhverfismat skv. 5.4.1. gr. skipulagsreglugerðar nr. 90/2013 verður 
unnið við gerð deiliskipulagsins.  
4 Viðfangsefni, markmið, samráð og skipulagsferill 
4.1 Viðfangsefni 
Helsta viðfangsefni fyrirhugaðs deiliskipulags verður að skapa grundvöll fyrir landeigendur til að kortleggja fyrirhugaða uppbyggingu og 
nýtingu landeignarinnar.  
4.2 Markmið 
Markmið fyrirhugaðrar deiliskipulagstillögu eru: 

 Fjalla um landnotkun á Syðri Hofdölum 
 Skilgreina lóðir 
 Skilgreina byggingarreiti 
 Setja skipulags- og byggingarskilmála í samræmi við stefnu sveitarfélagsins og áform landeigenda 

5 Kynningar og samráð 
Skipulagslýsing verður lögð fyrir skipulagsnefnd Skagafjarðar og sveitarstjórn. Að fengnu samþykki verður hún send Skipulagsstofnun og 
öðrum umsagnaraðilum. Skipulagslýsingin verður aðgengileg á vef skipulagsgáttar, www.skipulagsgatt.is, auglýst í blöðum og höfð til sýnis 
í Ráðhúsi Skagafjarðar að Skagfirðingabraut 21, 550 Sauðárkróki á opnunartíma. Lýsingin verður einnig aðgengileg á heimasíðu 
sveitarfélagsins www.skagafjordur.is. Með því er umsagnaraðilum gefinn kostur á að leggja fram sjónarmið og ábendingar, á upphafsstigi 
skipulagsvinnunnar, sem gagnast gætu skipulagsgerðinni. Ábendingar og umsagnir skal leggja inn á málið á www.skipulagsgatt.is. 
Málsnúmer kemur fram í auglýsingu skipulagslýsingar. Þeir sem ekki eiga kost á því að skila umsögnum á skipulagsgáttina skulu skila þeim 
skriflega í Ráðhús Skagafjarðar eða í tölvupósti á netfangið skipulagsfulltrui@skagafjordur.is. Frestur til að skila inn athugasemdum kemur 
fram í auglýsingu. 
Tillaga að deiliskipulagi verður síðan auglýst í samræmi við ákvæði skipulagslaga nr. 123/2010.  
Samráðs- og umsagnaraðilar verða : 

 Húsnæðis-, mannvirkja og skipulagsstofnun 
 Minjastofnun Íslands 
 Vegagerðin 
 Heilbrigðiseftirlit Norðurlands vestra 
 Umhverfisstofnun 
 Veðurstofa Íslands 
 Náttúrufræðistofnun 
 Skagafjarðarveitur 
 Míla 
 Rarik 

5.1 Tíma og verkáætlun 
 Ágúst 2026: Skipulagslýsing tekin fyrir í skipulagsnefnd Skagafjarðar. 
 Ágúst/Sept. 2026: Skipulagslýsing tekin fyrir í sveitarstjórn Skagafjarðar. 
 September 2026: Skipulagslýsing send HMS og umsagnaraðilum til umfjöllunar, auglýst á vef sveitarfélagsins og skipulagsgáttar 

og í blöðum, umsagnartími 3 vikur.  
 September 2026 / október 2026: Athugasemdafrestur skipulagslýsingar rennur út. 
 September / október 2026: Tillaga að deiliskipulagi tekin fyrir í skipulagsnefnd Skagafjarðar. 
 Október  2026 : Tillaga að deiliskipulagi lögð fyrir sveitarstjórn Skagafjarðar. 
 Október 2026 : Tillaga að deiliskipulagi auglýst og höfð til sýnis í Ráðhúsi Skagafjarðar, heimasíðu sveitarfélagsins 

www.skagafjordur.is og á  vef skipulagsgáttar www.skipulagsgatt.is. Auglýsingatími 6 vikur. 
 Desember 2026 : Athugasemdafresti lýkur. Yfirferð og úrvinnsla athugasemda. 
 Desember 2026/Janúar 2027 : Auglýsing gildistöku í B-deild. 

